
Skipulags- og samgönguráð 

105 Reykjavík 

 

Tillaga Vísindagarða Háskóla Íslands um stöðubann á Bjargargötu og Torfhildargötu. 

Lagt er til að skipulags- og samgönguráð samþykki tillögu Vísindagarða Háskóla Íslands um 
eftirfarandi sérákvæði fyrir umferð: 
 

1. Að óheimilt verði að leggja ökutækjum í norðvestari kanti Bjargargötu. 
  

2. Að óheimilt verði að leggja ökutækjum í suðaustari kanti Torfhildargötu. 

Ofangreint sé merkt með viðeigandi umferðarmerkjum og yfirborðsmerkingum, í 
samræmi við reglugerð nr. 289/1995 um umferðarmerki og notkun þeirra, með 
síðari breytingum. 

Greinargerð: 
Umhverfis- og skipulagssviði Reykjavíkurborgar hefur borist hjálögð tillaga Vísindagarða 
Háskóla Íslands, dags. 21. september sl., um að óheimilt verði að leggja ökutækjum við 
norðvestari kant Bjargargötu og suðaustari kant Torfhildargötu. Göturnar eru á forræði 
lóðarhafa og ekki í veghaldi Reykjavíkurborgar. Samkvæmt 2. mgr. 13. gr. vegalaga nr. 
80/2007, hafa eigendur einkavega veghald þeirra. 
 
Í samræmi við 1. mgr. 84. gr. umferðarlaga nr. 77/2019, getur veghaldari kveðið á um varanleg 
sérákvæði um notkun vega til umferðar, að höfðu samráði við sveitarstjórn og að fengnu 
samþykki lögreglu. Með vísan til viðauka 1.1. um fullnaðarafgreiðslur skipulags- og 
samgönguráðs án staðfestingar borgarráðs við samþykkt um stjórn Reykjavíkurborgar og 
fundarsköp borgarstjórnar, er erindið framsent skipulags- og samgönguráði til afgreiðslu. 

Erindið hefur verið borið undir lögregluna á höfuðborgarsvæðinu, sem gerði ekki athugasemdir 
við fyrirhugað stöðubann. Með vísan til þeirra forsendna sem fram koma í erindinu, er lagt til 
að tillaga Vísindagarða Háskóla Íslands verði samþykkt. 

 
Guðbjörg Lilja Erlendsdóttir 

starfandi samgöngustjóri 
Hjálagt: 
1. Erindi Vísindagarða Háskóla Íslands, dags. 21. september 2021. 



Frá: Hrólfur Jónsson - HI <hrolfurj@hi.is> 
Sent: þriðjudagur, 21. september 2021 15:22
Til: Guðbjörg Lilja Erlendsdóttir <Gudbjorg.Lilja.Erlendsdottir@reykjavik.is>
Efni: beiðni um stöðubann við Torfhildargötu og Bjargargötu

Sæl Guðbjörg Lilja

Meðfylgjandi er loftmynd af hluta svæðis Vísindagarða. Myndin sýnir Gróskuhúsið sem að
stendur við Bjargargötu 1.
Allar götur á Vísindagörðum eru innan lóðar Vísindagarða.
Með tilkomu Gróskuhússins var gengið frá hluta Torfhildargötu, sem er milli Íslenskrar
erfðagreiningar og svo Bjargargötu sem að er vestan Gróskuhússins. Við báðar göturnar eru
bílastæði á yfirborði sem tilheyra húsinu, annars vegar. Upp við gangstéttina meðfram húsinu.
Við hina hlið götunnar er ekki ætlast til að bílar leggi. Það er hins vegar viðvarandi vandamál að
bílum er lagt þar. Sem verður síðan til þess að bílar geta ekki mæst í götunni, en báðar göturnar
eru tvístefnugötur.
Því óskum við eftir því að gengið verði frá með lögformlegum hætti stöðubanni við þessa
götukanta. Á meðfylgjandi mynd eru götukantarnir merktir með rauðri línu.
Að loknum auglýsingaferli munu Vísindagarðar síðan sjá um að setja upp skilti og mála miðlínur á
göturnar samkvæmt reglum.

Með fyrirfram þökk,

F.h. Vísindagarða Háskóla Íslands,

Hrólfur Jónsson,
Framkvæmdastjóri




